FUNDARGERÐ
Aðalstjórnarfundur haldinn í Tíbrá 15. maí 2007 kl. 19:30.
Mætt: Bergur, Þórir, Anna, Ragnhildur, Sally, Örn, Brynja, Hjalti Tómasson, Helgi, Sigrún og Hallur. Hjalti Tómasson mætti fyrir Hermann. Þórdís og Björgvin mættu ekki.
1.
Tillögur og samþykktir aðalfundar

Formaður fór yfir tillögur sem samþykktar voru á aðalfundi. Tillögur 1, 2, 3, 4, 5, 7, 8, 9 

og 11 varða Sveitarfélagið Árborg og verða sendar þangað. Ákveðið að vinna úr 

tillögum 10, 12, 14 og 15 með haustinu. Samþykkt að framkvæmdastjóri komi tillögu 13 (reglugerð um fjáraflanir) á framfæri við deildir og ráð.

Anna kom fram með þá tillögu að heiðursfélagar fengju sérstakt skírteini sem gæfi þeim rétt á ókeypis aðgangi að öllum atburðum á vegum félagsins. Samþykkt.

Rædd var skipun afmælisnefndar og fundarmenn beðnir að koma með tillögur. Eftirfarandi nöfn komu upp: Kristinn Bárðarson, Bárður Guðmundsson, Bogi Karlsson, Ingunn Guðmundsdóttir, Sigurður Jónsson, Garðar Garðarsson og Rafn Guðbjörnsson.

Ákvaðið að skipa nefndina síðar í sumar.

2.
Fyrirhugaður fjármálafundur
Rætt var um fyrirhugaðan fund þar sem farið yrði ofan í fjármál deilda miðað við rekstur og bókhald síðasta árs. Ákvaðið að hafa sér fundi með knattspyrnudeild og handknatt-leiksdeild þar sem Maddý yrði með. Rætt um að aðalstjórn þurfi að fá oftar yfirlit yfir stöðu mála. Framkvæmdastjóra falið að senda leiðbeiningar til nýrra gjaldkera og formanna.
3.
Áherslur nýs þjónustusamnings
Formaður sagði að við þyrftum að taka saman hugmyndir okkar og að þær yrðu síðan reifaðar á fyrsta fundi með fulltrúum bæjarins. Framkvæmdastjórn mun taka saman fyrstu drög sem síðan verða tekin fyrir á næsta fundi aðalstjórnar áður en farið verður á fund bæjarstjórnar. Rætt var lítillega áherslur bæjarins í barna- og unglingastarfi og einnig stefnu varðandi meistaraflokka og mikilvægis góðra fyrirmynda. Fram kom hugleiðing um hvort við settum standardinn nógu hátt innan félagsins varðandi fyrir-myndir. Við þyrftum að gera meiri kröfur í takt við nýja tíma.
Helgi sagði að við þyrftum að koma fram sem sterkt sameinað afl til að ná fram öflugri 

markmiðum. 

Í framhaldinu var rætt málefni unglingaráðs knattspyrnudeildar þar sem ráðið fór með 

erindi beint í bæjarráð framhjá stjórn deildarinnar og stjórn félagsins og fékk erindi sitt 

endursent með þeim orðum að það ætti að koma í gegnum aðalstjórn félagsins. Var þetta gangrýnt á fundinum og ítrekað að brýnt sé að ráð og deildir fari réttar boðleiðir með erindi sem þessi til bæjarins.

4.
17. júní
Fram kom að fulltrúa vantar enn frá þremur deildum þ.e. handknattleiksdeild, knattspyrnudeild og sunddeild. Deildirnar beðnar að tilnefna fulltrúa hið fyrsta svo hægt sé að boða til fundar.
5.
Fundartímar sumarsins
Ákveðið að næstu fundur aðalstjórnar verði 6. júní, frí verði í júlí og síðan næsti fundur þar á eftir 8. ágúst.
6.
Önnur mál
- Tímaröðun í íþróttahúsum. Yfirþjálfarar munu koma saman og skipta tímum niður.
- Skráningar í haust. Samþykkt að stefna að því að halda sameiginlega skráningardaga í Tíbrá í haust. Einnig samþykkt að stefna að útgáfu sameiginlegs bæklings með vetrar-dagskrá.
- Handboltaakademía. Hallur lagði fram beiðni um að fá að reka mötuneyti í Tíbrá í hádeginu í vetur fyrir handboltaakademíuna. Samþykkt. 

Hallur sagði einnig frá því að akademían hefði haldið áfengislaust lokahóf fyrir stuttu. Mælti hann eindregið með því að aðrir gerðu slíkt hið sama.
Hallur ræddi einnig möguleika á að fá aukafjármagn til akademíunnar í gegnum þjónustusamning þar sem þessi starfsemi væri á vegum félagsins. Fram kom stuðningur við þetta, en við þurfum að ræða meðferð hjá okkur.

- Fréttir í staðarblöð. Rætt var um það að deildir lentu stundum í því að efni sem þær sendu birtist ekki í blöðunum. Sú hugmyndn var rædd að félagið fengi síðu í Dag-skránni. Einnig að halda námskeið í því hvernig eigi að skrifa og ganga frá fréttum. Jafnframt var rætt að mjög mikilvægt væri að koma góðum árangri á framfæri og taka sama tölfræði og birta.
- Þátttaka þjálfara varðandi mót. Sigrún Sunna varpaði fram þeirri spurningu hvort þjálfarar væru skyldugir til að fara með krökkum á mót. Fram kom að hjá öllum deildum telst það sjálfsagður hlutur og hluti af þeirra starfi.

Fundi slitið kl. 20:30.


Fundarritarar: AG/ÖG
